
Аннотация: В статье анализируются причины колееобразования на дорогах с 

асфальтобетонным покрытием 

Аннотация: Мақолада асфальтбетон қопламали автомобиль йўлларида юзага келадиган 

деформацияларнинг сабаблари таҳлил қилинган. 

Калит сўзлар: Асфальтбетон қопламаси, қайтмас деформация, йўл тўшамаси, 

материаллар, лойиҳалаш, ғилдирик изи деформацияси. 

 

Асфальтбетон қопламалирида ғилдирик изи деформацияларини ҳосил бўлиши ва уни 

бартараф этиш муаммоси узоқ вақт давомида дунёнинг кўплаб мамлакатларида йўл 

муҳандислари учун энг муҳим масалалардан бири ҳисобланган. Маълумотлар таҳлили 

шуни кўрсатадики, ғилдирик изи деформациясининг шаклланиши автомобиль йўлларининг 

транспорт эксплуатацион сифатлари пасайишининг барча сабабларининг 20%-35% ни 

ташкил қилмоқда[1].Автомобиль йўлларидаги ғилдирик изи деформацияларининг ҳосил 

бўлиши, автомобиль йўллари эксплуатацияга топширилгандан сўнг 3-5 йил давомида юзага 

келади ва йўлларида автомобилларнинг катта тезликда ҳамда узоқ муддат ҳаракатланиши 

натижасида ғилдирик изи деформациялари 15-17 мм бўлган йўлларда йўл транспорт 

ҳодисаси содир бўлиши кўпроқ кузатилади[1,2,3]. 

Асфальтбетон қопламаларидаги ҳосил бўладиган ғилдирак изи деформацияларининг 

шакилланиши ётқизилган асфальтбетон қопласининг турига ҳам боғлиқ бўлиб, турли 

турдаги қопламалари учун турлича бўлади. 

Б тури (аралаш 1) - 18,3 мм 

Б тури (аралаш 2) - 8,3 мм 

А тури-6.7 мм 

Майдаланган чақиқтош-мастика асфальтбетон (ШМА) - 2.7 мм.  

Асфальтбетон қопламаларида ғилдирак изи деформацияларинг ҳолати 1-жадвалда 

берилган қийматдан ошиб кетган ҳолатда, автомобиллар ҳаракат ҳовфсизлигига таъсир 

қилади ва [5]га асосан таъмирлаш ишлари белгиланади. 

1-жадвал. 
Йўл 

тоифаси 

Қоплама 

турлари 

Ғилдирак изи 

чуқурлиги, см 

Ғилдирак изи 

узунлиги, м 

Ғилдирак изини 

таьмирлаш муддати 

(аниқланган вақтдан 

бошлаб) кун. 

I, Ia, Ib А, Б 2- см дан кўпроқ  7- м дан узунроқ 5 

II Б 2,5- см дан кўпроқ 7-м дан узунроқ 7 

III В, Г 3- см дан кўпроқ 9- м дан узунроқ 10 

IV Д 3- см дан кўпроқ 9- м дан узунроқ 14  

 

Маълумотлар таҳлили шуни кўрсатадики, кўпгина бошқа деформациялар сингари, 

ғилдирак изи деформацияси ҳосил бўлишига икки салбий омил сабаб бўлади: 

ташқи омиллар – юкнинг таъсири, иқлим омиллари, ҳаво харорати ва қуёш нурлари, 

грунт қатламининг намланиши; 

ички омиллар – конструкциясининг физик–механик хусусиятлари, силжишга 

мустаҳкамлиги, қоплама конструкциясининг ҳолати, мустаҳкамлиги ва зичланганлик 

даражаси. 

Юқори ҳаво ҳарорати вақтида оғир таранспорт воситаларининг асфальтбетон 

қопламаларида бир издан доимий ҳаракатланиши натижасида қопламада ғилдирак 

изи деформациясини пайдо бўлишига тўғридан тўғри таъсир кўрсатади ва бу ҳосил 

бўлган ғилдирак изларининг чуқурлиги  қуйидаги формула орқали топилади[4]:  

ℎ𝑘=a*𝑁𝑏 ∗ 𝑇𝑄                                           (1.1) 

Бу ерда: N- оғир юк автомобилларининг ўтишлари сони. авто/сутка 

Т–асфальтбетон қоплама ҳарорати С°. 

b–юкланишнинг ортиб бориш коэффициенти. 

a va Q–асфальтбетон қопламасидаги ғилдирак излари улчамининг  боғлиқлик 

коэффиценти. 

Бу соҳада илмий ишлар олиб борган изланувчилар[5] асфальтбетон қопламасида 

ҳосил бўладиган ғилдирак изи деформацияларининг шаклланишига енгил 

автомобилларинг ҳаракатланиши сезиларли таъсир кўрсатмаслигини такидлаган бўлсада, 

енгил транспорт воситаларининг йўл қопламасида ҳаракатланиши вақтида қопламанинг 

емирилишига  таъсирини ҳисобга олиш зарур, чунки автомобиль йўлларида енгил 

транспорт воситалари, ҳаракатланаётган автомобиллар умумий сонининг 80% гача қисмни 

ташкил қилади. Шу сабабдан бирқанча изланувчилар асфальтбетон қопламаларида 

ғилдирак изи деформацияларининг йўл пойи грунтларида, асос қатламларида ва қопламада  

бу турдагии деформацияларнинг ҳосил бўлишида юк автомобилларининг таьсирини 

ўрганишган (1-расм). 

 
1-расм. Асфальтбетон қопламасига оғир таранспорт воситаларининг таъсири 

натажасида қопламадаги узгариш. 1 – йўл пойи гурунтларида; 2 – асос 

қатламларида; 3 – қопламада. 

Олинган натижалар таҳлилига кўра, транспорт воситаларидан тушаётган юкламанинг 

қопламага таъсири ортади ва бу транспорт воситасининг ҳаракатланадиган жойларида 

ғилдирак изи деформациясининг кўпайишига олиб келади. Ҳисобланган транспорт 

воситасидан тушаётган юкламанинг ошиб кетиши натижасида қопламада ғилдирак 

изларини ҳосил бўлиши 22% га ортади ва бу қопламанинг хизмат қилиш муддатининг 

камайишига олиб келади[4,5].  

Олиб борилган тадқиқотлар натижасида асфальтбетон қопламаларида ғилдирак изи 

деформацияларнинг вужудга келишининг асосий сабабларини урганиш ва қопламаларда 

эксплуатация жараёнида ҳосил бўладиган деформацияларининг олдини олиш қуйидаги 

ишларни ўз ичига олади: 

-ғилдирик изи деформацияларининг ҳосил бўлишини прогноз қилиш учун 

ҳисоблашнинг стандарт тартибининг йўқлиги ва бу стандарт талабларини ишлаб чиқиш; 

-асфальтбетон таркибини лойиҳалашда турли хил юкламаларни ҳисобга олиш;  

-асфальтбетон ва унинг таркибидаги боғловчи материалларнинг оғир турдаги 

транспорт воситалари ва иқлим шароитига мос ҳолда лойиҳалаш. 

